
Sana:  “___” __________________ _____-yil 

Dars mavzusi: Ishonchli va qalbaki axborotlar  

Dars maqsadlari 

Ta’limiy: O‘quvchilarga ishonchli va qalbaki axborotlar orasidagi farqni tushuntirish, 

ularni tahlil qilish ko‘nikmasini shakllantirish. 

Tarbiyaviy: O‘quvchilarda tanqidiy fikrlash va axborotga ongli munosabatni 

shakllantirish. 

Rivojlantiruvchi: O‘quvchilarning mustaqil fikrlash qobiliyatini rivojlantirish, internet 

va ommaviy axborot vositalaridan foydalanish madaniyatini oshirish. 

Darsning rejasi: 

1. Tashkiliy qism;  

2. Kirish qismi;  

3. Asosiy qism;  

4. Mustahkamlash; 

5. Xulosa va yakunlash. 

Darsning jihozi: Kompyuter, proyektor, slaydlar, ishchi varaqalar, o‘quvchilarga 

tarqatma materiallar (haqiqiy va qalbaki xabarlar namunasi), plakat va markerlar 

Dars turi: Yangi bilim beruvchi 

Dars shakli: Ma’ruza, suhbat, guruhiy muhokama, va amaliy topshiriqlar. 

 

Darsning bosqichli jadvali: 

 

№ Darsning bosqichlari Vaqt 

1 Tashkiliy qism 5 daqiqa 

2 Kirish qismi 5 daqiqa 

3 Asosiy qism 20 daqiqa 

4 Mustahkamlash 10 daqiqa 

5 Xulosa va yakunlash 5 daqiqa 

 

  

TARBIYA FANIDAN 3-CHORAK UCHUN  

1-SOATLIK DARS ISHLANMALAR TAYYOR 
5-sinf Xulq-atvor qoidalari - hayot tarzi 

6-sinf Ishonchli va qalbaki axborotlar 

7-sinf Avval tinglashni o‘rganing 

8-sinf Vaqt - bebaho ne’mat 

9-sinf Muvaffaqiyat – qimmatli tajriba mevasi 

10-sinf Soxta xabarlar ortida nima bor? 

11-sinf Etiket 

Murojaat uchun telegram: 

@hujjatlar_admini 

Word shaklida beriladi. 

Narxlar sizga albatta maqul keladi! 



Tashkiliy qism  

Salomlashish, davomatni tekshirish, o‘quvchilarning darsga tayyorgarligini tekshirish, 

dars maqsadi bilan tanishtirish 

Kirish qismi  

O‘quvchilarga “Axborot nima?” savolini berish va fikrlarini tinglash, internet, OAV va 

boshqa manbalarda tarqaladigan ma’lumotlarning qanchalik ishonchli bo‘lishi haqida 

qisqacha suhbat. 

Asosiy qism    

1. Axborot va uning ahamiyati 

Axborot – bu atrof-muhit, jamiyat, inson 

faoliyati haqidagi ma’lumotlar to‘plamidir. Har 

kuni biz minglab axborot oqimlari bilan 

to‘qnash kelamiz: televizor, internet, gazeta, 

radio va shaxsiy suhbatlar orqali ma’lumotlar 

olamiz. Bu axborotlarning hammasi ishonchli 

bo‘ladimi? Afsuski, yo‘q.  

Bugungi kunda axborot texnologiyalari rivojlanishi bilan biz istalgan ma’lumotni 

tezkor topish imkoniyatiga egamiz. Ammo bu qulaylik bilan birga xavf-xatarlar ham 

mavjud. Dunyoda har kuni millionlab soxta (qalbaki) yangiliklar va noto‘g‘ri axborotlar 

tarqatilmoqda. Shuning uchun har bir inson axborotni tahlil qilish va tekshirishni 

o‘rganishi zarur. 

2. Ishonchli va qalbaki axborotning farqi 

Axborot ishonchli bo‘lishi uchun u aniq, isbotlangan, manbalarga tayangan va 

faktlarga asoslangan bo‘lishi kerak. Aksincha, qalbaki axborot noto‘g‘ri yoki 

chalg‘ituvchi bo‘lib, u ko‘pincha shov-shuv yaratish, odamlarni manipulyatsiya qilish 

yoki noto‘g‘ri yo‘naltirish uchun ishlatiladi. Quyida ishonchli va qalbaki axborot 

o‘rtasidagi asosiy farqlar keltirilgan: 

Ishonchli axborot Qalbaki (soxta) axborot 
  

Aniq va tasdiqlangan faktlarga 

asoslangan 

Dalillar va ishonchli manbalar 

keltirilmagan 

Haqiqiy manbalarga tayangan Manbasi noma’lum yoki ishonchsiz 

Xolis va neytral yondashuv Odamlarni chalg‘itish yoki qo‘rqitish 

maqsadida berilgan 

Tekshiruvdan o‘tgan va ekspertlar 

tomonidan tasdiqlangan 

Shov-shuvli yoki hissiyotga ta’sir 

qiluvchi sarlavhalar bilan berilgan 

Aniq manba, muallif va sanalar 

keltirilgan 

Kim tomonidan va qachon yozilgani 

noma’lum 

3. Qalbaki axborot qanday yaratiladi va tarqaladi? 

Qalbaki axborot ko‘pincha quyidagi yo‘llar orqali yaratiladi va tarqaladi: 

1) Ijtimoiy tarmoqlar orqali tarqatish 

Bugungi kunda Facebook, Instagram, Telegram, TikTok kabi ijtimoiy tarmoqlarda 

axborot tarqalish tezligi juda yuqori. Ba’zan oddiy foydalanuvchilar o‘zlari ham bilmagan 

holda soxta yangiliklarni boshqalarga tarqatishadi. 

2) Emotsional manipulyatsiya 

Qalbaki xabarlar odatda odamlarning hissiyotlariga ta’sir qiladi. Masalan: 

• “Agar ushbu xabarni 10 kishiga 

jo‘natmasangiz, telefoningiz bloklanadi!” 

• “Shoshiling! Dori vositalari 

qimmatlashmoqda, hoziroq sotib oling!” 

Bunday xabarlar odamlarni 

shoshqaloqlikka undaydi va tekshirmasdan 

ishonishga majbur qiladi. 

3) Fotosurat va videolarni 

soxtalashtirish  

Bugungi texnologiyalar yordamida rasmlar va videolarni tahrirlash juda oson. Ba’zan 

eski rasmlar yangi voqea sifatida taqdim etiladi yoki umuman boshqa ma’no bilan talqin 

qilinadi. Masalan, bir mamlakatdagi tabiiy ofat suratidan foydalanib, uni boshqa davlatga 

tegishli qilib ko‘rsatish mumkin. 

4) Noto‘g‘ri tarjima va noto‘g‘ri talqin qilish 

Ko‘p hollarda xalqaro yangiliklar tarjima qilinayotganda ataylab ma’no buziladi yoki 

muallifning o‘z manfaatiga mos qilib talqin qilinadi. Bu orqali odamlar noto‘g‘ri 

xabarlarga ishonib qoladilar. 

5) Klikbeyt sarlavhalar 

Soxta xabarlarning ko‘p qismi “Shoshiling, hayotingiz xavf ostida!” yoki “Bu 

yangilikni o‘qib, hayratda qolasiz!” kabi bo‘rttirilgan sarlavhalar bilan tarqatiladi. 

Odamlar bunday sarlavhalarga qiziqib, tekshirmasdan o‘qib chiqadilar va boshqalarga 

ulashadilar.  

4. Qalbaki axborotni aniqlash usullari 

1. Manbani tekshirish 

• Axborotni taqdim etayotgan sayt yoki nashr ishonchli manba hisoblanadimi? 

• Ushbu nashr ilgari ham haqiqatga zid xabarlar tarqatmaganmi? 

• Saytning domeni rasmiy yoki shubhali manbaga tegishlimi? 

2. Ma’lumotni boshqa manbalar bilan solishtirish 

• Xuddi shu yangilik boshqa mustaqil axborot vositalarida ham tarqatilganmi? 

• Xalqaro nashrlar yoki rasmiy hukumat saytlarida bu haqda ma’lumot bormi? 

3. Fotosurat va videolarni tekshirish 

• Google Reverse Image Search yordamida rasmning asl manbasini topish mumkin. 

• Video yoki surat qachon va qayerda olinganligini tekshirib ko‘rish lozim. 

